
B
aztan Ikastola,
gaur ezaguna
den moduan,
70eko hamarka-
dan sortu bazen
ere, haren ai-

tzindaria 1935eko irailean sortu
zen. Abiarazleak Eusko Etxeko
euskaltzale talde bateko kideek
sortu zuten eta haien artean Jose
Azkarate aniztarra zegoen. Lehe-
nengo egoitza gaur egungo Trin-
ketearen inguruan zegoen, Txo-
koto auzoko Benitonea etxean.
Laster ikastola itxiarazi zuten,
nahiz eta Espainiako Gerra Zibi-
laren aurretik, 36ko otsailean be-
rriz ireki zen.
Orduan ikasle gehiago sartu

ziren, baina gerrak eztanda egin
zuenean, uztailean, «ikastolako
ateak bortxatu eta soldadu tal-
de bat bertan sartu zen», azaldu
dute Baztan Ikastolako ordezka-
riek. Orduan bukatu zen, luza-
rorako ikastola. Gainera, «ikas-
tolako liburu guztiak herriko
plazan erre zituzten Francoren
agindupeko soldaduek», eta
mahaiak, aulkiak, eta abar «es-
kola nazionaletan» banatu zi-
tuzten. Ikastolako sarreran, gai-
nera, “Cuartel de Pelayos” idatzi
zuten.

HEZKUNTZA TXIKITUTA, HIZKUNTZA EZ

Mugatik hurbil zegoela-eta edo
baztandarren izaera zela-eta,
70eko hamarkadara iristean,
Baztan, Zugarramurdi eta Urda-
zubiko herritarren %85,5 euskal-
dunak ziren, nahiz eta euskaraz
ikasteko aukerarik ez izan. Garai
hartan, jakina da, hezkuntza sis-
tema gizartea erdalduntzeko
elementu gisa erabiltzen zela.
Horrek piztuta, Pablo Erasok eta
Marcos Irigoienek bultzada be-
rri bat eman zioten ikastolari,
eta Baztan Ikastolakoek adieraz-
ten dutenez, «eskolaurreko adi-
nean zeuden haurren gurasoen-
gana jo zuten, banan-banan,
beren seme-alabak euskarazko

irakaskuntzan matrikula zitza-
ten bultzatzera». 
Horrela, 70eko irailean Mise-

rikordiako gela batean, Mari
Carmen Goñi andereñoak esko-
la berriak eman zituen Centro
Cultural Santiago “ezizena”
zuen ikastolan (“ikastola” hitza
debekaturik zegoen). 
Ikastola aurrera ateratzeko

(azpiegiturak, materiala…) gura-
soen konpromisoa beharrezkoa

izan zen, haiek kuotak ordain-
tzeaz gain «zozketak, ostatuan
eta auzolanean antolatzen zi-
ren». Urteek aurrera egin ahala
ikasle kopurua handitu egin
zen eta Miserikordia utzita El-
betera mugitu zuten 70eko ha-
markada bukaeran ikastolaren
egoitza, lehenago Kuarteleko
Zelaitik igarota. 1983an ikastola
munizipalizatu egin zen, dikta-
dura ondoko lehen udal gober-

nuaren eskutik. Udalekotuta
bai, baina Hezkuntza Ministe-
rioak ez zuen baimena onartzen
eta hortxe zirauen ixteko me-
hatxuak.
Urte horietan ikastolak bi

eraikin zituen, Parkekoa eta El-
betekoa. 1984ko ikasturtean,
gurasoen eskakizunei (mobili-
zazioak eta manifestazioak
etengabekoak izan ziren) hala-
beharrez erantzunda,  Udalak
“El Pilar” eraikina erosi zuen.
Hortik aurrera eskolak hor ema-
ten hasi ziren, eta 1990ko aza-
roan, mobilizazio eta manifes-
tazio gehiagoren ondoren
OHOko maila guztiak legezta-
tzea lortu zuen Baztan Ikasto-
lak. 1992an Haur Hezkuntzako
gelen egoera juridikoa ere ‘‘nor-
malizatu’’ egin zen eta legezko
egin zen.

33 URTEKO ISPILUA

Zerikusi gutxi dauka garai bate-
ko Nafarroa Oinezen prestake-
tak egungoarekin. Hasteko,
prestatzeko hartzen den epea
askoz luzeagoa da gaur egun.
Prestaketa lanak urte eta erdi in-
guru lehenago hasten dira.
1982ko Baztan Ikastolako Nafa-
rroa Oinezen prestaketa lanak
sei hilabete lehenago hasi zituz-
ten. Lehenengo bilerak, eta afa-
riak, Urpe elkartean egin ziren.
Gero eginbeharrekin aurrera
egin ahala, Bigeraren bajerara
(egun botika dena) mugitu zi-
ren, errentan. 
Babesleak ere bilatu behar zi-

ren garai horretan, eta tankera
honetako gutunak idazten zi-
tzaizkien: «Une larri honek de-
rrigortzen gaitu eskale izatera,
baina ez badugu nahi euskara
desagertzea…». Herriekin ere
horrela jartzen ziren harrema-
netan pankartaren bat jartzeko
eskatzeko edo txosna jarri ahal
izateko. Udako jaietan, Nafa-
rroa osoan materiala salgai ja-
rri zuten, besteak beste 6.500
kapela baino gehiago saldu
omen zituzten. Ibilbidea anto-
latzeko, adibidez, Korrikan oi-
narritu eta jendeak kilometro-
ak babestuko zituen diruz,
txartel batean lau guneetako zi-
giluak eskuratuta.

Amaiera atsegina duen historia da
Baztan Ikastolarena

Aurten ere, Nafarroa
Oinezekin bat egin du
Euskaltzaindiak. Argazkian,
Andres Urrutia
euskaltzainburua irakasle
eta ikasle talde batekin,
Parkeko eraikinean.
ARGAZKIA: NAFARROA OINEZ

Zein da Nafarroa Oinezi begira
egitea egokitu zaizun lana?
Lan aunitz dago; protokolo ba-
tzordeko kidea naiz eta, horre-
taz gain, hainbat erabaki hartu

behar dira. Erakundeei harrera
egin behar zaie, Oinezen aurre-
ko ekimenen aurkezpenetan
edo ekimenetan bertan parte
hartu… Batzorde iraunkorreko

kide ere banaiz. Hor batzorde
desberdinetako buruak elkar-
tzen gara eta erabakiak hartzen
ditugu. 

Eta zuen erronka nagusia?
Euskararen festa hona ekartzea.
33 urteren bueltan gogoz gaude
hori ospatzeko. Hemen elkarla-
naz funtzionatzen dugu, dena
auzolanaz egiten dugu. Adibi-
dez, festetan Ikastxokoa jartzen
dugu eta horko diruarekin berri-
kuntzak ordaintzen ditugu: In-
formatika gela sortu, komunak
berritu... Baina orain oinarrizko
lan batzuk ditugu horren bidez
soilik asumitu ezin ditugunak;
gure bi eraikinetan, besteak bes-
te, honako obrak egin beharra
dugu: sabaia konpondu behar
dugu, beharrezkoa delako eta
ikastola txiki geratzen ari zaigu-
lako, eta horrela bide batez ber-
tan gela berriak egiteko; leihoak
konpondu behar ditugu, ingu-
rumenarekin eta jasangarritasu-
narekin konprometituta gaude-
lako eta isolamendu apropos
batek energia gutxitzea ahalbi-

detuko lukeelako; parkeko zo-
rua ere konpondu behar dugu.
Goiko egoitzan, gainera, patioa
estali nahi dugu eta isolamen-
dua hobetu. 

Ikastola publikoa da zuena.
Zertan bereizten zarete? 
Gainerako hamalau ikastolekin
batera ikastolen elkarteko kideak
gara. Abizena ezberdina dugu,
baina berdin-berdin funtziona-
tzen dugu. Antolamendu berbera
daukagu. Gurea ikastola txikia
da, eta munizipalizatu izanak
agian abantaila batzuk ematen
dizkigu, baina gure baliabideak
eta izaera xumeak dira.

Asko aldatu al da ikastola? 
Ikasle ohia naiz, eta ikastolak
duen berezitasuna familia izae-
ra da. Guztiok elkar ezagutzen
dugu barruan eta kanpoan. Nire
oroitzapena da hemen arras go-
xo egoten ginela, irakasleak
ama modukoak zirela, eta ber-
din funtzionatzen saiatzen gara.
Ikastola aldatu da, bai, baina be-
re xarma ez da aldatu. 

Zein da Baztanen eta ikastola-
ren arteko harremana?
Ikastola aitzindaria izan zen Baz-
tan osoan euskarazko irakaskun-
tzan. Baztan berreuskalduntzeko
prozesuan garrantzitsua izan
zen. Baztan bailarako herri asko-
tako ikasleak ditugu, baina batez
ere herri eskola ez duten lekue-
takoak, Anitz, Berrueta, Lekaroz
eta abarrekoak. Horrez gain, gu-
re gaitegian, ekintzetan, beti
saiatzen gara Baztango ohiturak
lantzen, herriaren eta herrien
parte izaten ahalegintzen gara. 

Lehenago auzolana eta elkarla-
na aipatu dituzu. Zerk gehia-
gok azpimarratzen du hori?
Familia txiki bat gara eta txiki-
tatik egon garenok oroitzapen
oso onak ditugu. Ikastolak ber-
din jarraitzen duela ikusteak
konfiantza edo gogo puntu bat
ematen dizu. Irakasleen konpro-
misoarekin ere zerikusia du ho-
nek. Ikastolak bere horretan ja-
rraitzen duela eta bere lana
baliozkoa dela ikusteak konpro-
miso handiago bat jartzea eska-
tzen dizu eta lanean jarraitzeko
gogobetetzen zaitu. Une asko-
tan, une latzak egon dira, irakas-
le eta ikasle eta familia askoren-
tzat une gogorrak izan dira
ikastolan: orduz kanpoko lanak,
etengabeko mudantzak, meha-
txuak, presioak... Horretan hazi
izan da eskola eta garai hartako
gurasoak, familiak eta langileak
miresten ditugu. Euskararekiko
zuten lotura argi dago azpima-
rratzekoa dela. 

45 urteren bueltan helburuak
aldatu al dira?
Argi dago ezetz, helburu berbe-
rekin jarraitzen dugula. Euskara
oinarri duen irakaskuntza bul-
tzatzean datza gure lana eta eus-
karan oinarritutako kalitatezko
eleaniztasuna posible dela era-
kusten jarraitu nahi dugu. Ho-
rrez gain, lehen aipatu bezala,
Baztango kultura eta Euskal He-
rriko kultura ezagutzera eman
nahi ditugu, baita gainontzeko
kulturei ateak ireki ere. Gurera
datozen haurrak, aniztasunean,
berdintasunean, elkartasunean,
errespetuan eta partaidetzan
hezi eta haztea nahi dugu.

«33 urteren bueltan gogoz gaude
Nafarroa Oinez ospatzeko»

Baztan ikastolako zuzendaria

IOSUNE ORTEGA

Hainbat ikastolatan gertatzen den moduan, Iosune Ortega, Baztan Ikastolako ikasle ohia da. Aurten, irakasle taldean

8 urte daramatzala, eskolako zuzendaritza hartu du, Nafarroa Oinezi begira. Izan ere, aurten bi zuzendaritza izatea

erabaki dute Baztan Ikastolan, bata lan pedagogikoaz arduratzen dena eta bestea ikastolen jaialdiaz arduratzen dena.

C
asi 20.000 árbo-
les se han planta-
do ya en diversas
zonas de Nafa-
rroa gracias a Oi-
nez Basoa, una

iniciativa impulsada por la Fede-
ración de Ikastolas de Nafarroa
para contribuir a la recupera-
ción tanto del medio ambiente
como del euskara. Básicamente,
consiste en animar a miles de
personas y entidades para crear
bosques y minimizar la huella
ecológica de una fiesta tan mul-
titudinaria como es el Oinez. 
La idea surgió en 2008, a la vis-

ta del impacto que supone esta
jornada en cuanto a consumo de
recursos naturales, generación
de residuos y emisión de gases
de efecto invernadero. Para com-
pensar ese impacto, se decidió
crear en el lugar de celebración
de la fiesta un espacio natural
autóctono regenerado. El primer
Oinez Basoa se llevó a cabo en
2009 en Arbizu, con la planta-
ción de 5.200 árboles en la zona
llana próxima al cámping de es-
ta localidad. El segundo bosque
se creó en 2011 en el término co-
nocido como Monte Plano de Ta-
falla,  y consistió en la plantación
de 6.700 árboles, sobre todo en-
cinas y quejigos, que se pueden
recorrer a través de la ruta deno-
minada Sendero Oinez Basoa.  
En el año 2013 el lugar elegido

para continuar esta iniciativa
fue el Soto de los Tetones, que
durante un cuarto de siglo ha-
bía estado destinado al cultivo
intensivo de arroz. Es uno de los
humedales más importante de
Nafarroa, ya que sirve de hábi-
tat a más de 120 especies de
aves, 30 de ellas acuáticas, y fue
declarado Lugar de Importancia
Comunitaria (LIC). En enero de
2014 comenzó el trabajo en au-
zolan y se consiguió plantar los
3.000 árboles que forman el
bosque de ribera previsto en el
proyecto.
El último Oinez Basoa se or-

ganizó desde la ikastola de Zan-
goza y consiste en recuperar un
antiguo vertedero en el término
de La Celada, además de crear
un bosque para aves y un bos-
que comestible, lo que en total
suma 3.000 árboles. 

RECUPERAR EL «MINDITZE»

En el caso de Baztan, el objetivo
es ayudar a la conservación de
dos especies arbóreas protegi-
das, el loro y el carpe, de las que
quedan muy pocos ejemplares
en el valle. En concreto, a prin-
cipios del próximo año se crea-
rá un bosque con estas dos es-
pecies en el terreno comunal de
Gainekola. 
Junto a ello, se quiere recor-

dar el compromiso secular que
ha existido en Baztan para cui-
dar los bosques a la hora de

trabajarlos y gestionarlos. Una
de las costumbres de cada pue-
blo era contar con un ‘‘mindi-
tze’’,  es  decir,  un vivero de
plantas para regenerar los bos-
ques. El objetivo ahora es reco-

ger testimonios orales, gráfi-
cos y visuales sobre los bos-
ques y las actividades asocia-
das a ellos, como recogida de
castañas, ericeras, caleras y ne-
veras, así como diseñar juegos

en el bosque para transmitir
estas costumbres baztanesas a
las nuevas generaciones.   
Los interesados en colaborar

con Oinez Basoa pueden apadri-
nar un árbol a través de la pági-

na web creada con este objetivo
(www.oinezbasoa.eus), aportan-
do 10 euros por cada ejemplar.
La semana pasada el número de
árboles apadrinados ya ascen-
día casi a 800. 

Los bosques del Oinez suman casi
20.000 árboles



H
ogeita ha-
mahiru urte-
ren bueltan
Baztanen da
berriz Nafa-
rroa Oinez.

Euskararen panorama, egoera,
behintzat bertan aldatu da, bai,
baina Baztan Ikastolako
kideek ikastolako eus-
kal irakaskuntza
duina eskaini nahi
dute. Eta euskara
ardatz izanik eta
NIEko partaide iza-
nik, ez da harritze-
koa aurtengo
leloa: “Hama-
bortz, Ama
bat”. Hama-
bost ikasto-
lak osatzen
baitute NIE
eta horien guz-
tien ama, hasta-
penetan lan egin zu-
ten guraso guztien
baimenaz, euskara baita. 
Aurtengo jaialdiaren antola-

tzaileek basoaren metafora era-
biltzea erabaki dute; 15 ikasto-
lak zuhaitzak dira, eta horien
bidez euskararen basoa osatzen
dute Nafarroan, bakoitzak bere
aldaketekin, euskalkiekin, eta
euskalkien artean, baztanera.
Horregatik ere, hamabortz. «Na-
farroako basoa, baina, ez dago
isolatuta, Euskal Herriko men-
dietan barrena hedatzen da,
mugarik gabe, Euskal Herriko
ikastolekin batera osatutako ar-
nasgune mugagabean», azal-
tzen dute antolatzaileek. Alda-
rria argia da: «Aitzinerat egin
behar dugu hezkuntza euskal-
dun baten alde, kultura euskal-
dun baten alde, gizarte euskal-
dun baten alde, laino guztien
azpitik eta sasi guztien gaine-
tik» eta «oztopoak oztopo eus-
kara eta euskal kultura bizi dai-
tezen ekinean segitu».
Baina apur bat harago ere jo-

an dira ‘‘Hamabortz, Ama bat’’
lelopean. Aipatu da 15 direla
«Nafarroan euskararen haziak
oparo lora daitezen egunez
egun ekinean» ari diren ikasto-
lak, baina badira 15 Baztango
Bailara osatzen duten udale-
rriak: Almandoz, Amaiur, Aniz,
Arraioz, Arizkun, Azpilkueta,
Berroeta, Elbete, Elizondo, Erra-
tzu, Gartzain, Irurita, Lekarotz,
Oronoz eta Ziga. Ama euskarak,
guztiak «maitekiro» hartzen di-
tu eta «erakutsi digu euskaraz
solastatzen, euskara maitatzen
eta zaintzen».
Euskararen jaialdiak Nafarroa

Oinez izena izanik, bistakoa da
zergatik den oina  aurtengo iku-
rra. Gainera, euskararen osa-
suntzea «oinez, urratsez urrats

egin dugu eta egiten ari gara»,
eta ez hori bakarrik «gure hiz-
kuntzaren bidea» ere pausoz
pauso sortzen eta hedatzen ari
da. Ikurra den oin hori hama-
bost ikastolek osatzen dute bes-
teak beste, hamabost herriek
margotzen dute eta baztanda-
rrek mugiarazten dute, «denok
batera, euskararen alde sendo
eginez aitzinerat».
Askok antzekotasunak topa-

tuko zituzten 1982ko Nafarroa
Oinezeko ikurraren eta aurten-
goaren artean; izan ere, orduko-
an bi oin ageri ziren logotipoan
eta oraingoan bakarra. Sortzai-
leek honako azalpena ematen
dute: «Euskarak beti behar due-
lako bulkada bat, nahitaezkoa

da pausoak ematen segitzea
eta euskara osasunez elika-
tzeko ezinbertzekoa baita
hauspotzea, zaintzea eta
maitatzea».

Leloan oinarrituta,
Baztan Ikastolako bi
ikasle ohiek, Jon Bar-
berena bertsolariak
eta Iñigo Beltzunegi
Iturriak, kantua osatu

zuten. Lehendabiziko za-
tian «amengandik jasotako

gauzak» biltzea erabaki zuten,
eta «horietan
guztietan in-
portanteena
den hizkun-
tzaren jaso-
tzea» azpima-
rratu. Horrela
«sortzen bai-
kara euskal-
dun», azaldu

dute Nafarroa
Oinezeko bozera-

maileek. 
Bigarren estrofan matemati-

kaz ari dira, euskarak etorkizu-
nean osasuna izan dezan sortu-
tako formula matematikoaz. 
Bukaeran, Nafarroa Oinezen

logotipoko urratsak aipatzen di-
ra. Iraganeko oin urratsetan sar-
tuko dira datozen «oin ttipiak»,
zaharberrituta, moldatuta, be-
rrikuntzak eskainita. Beti ere
euskararen bidea eginez. 
Kantan Pantxo Etxebere Po-

ttokak, Leire Onsalok, Iñigo Bel-
zunegik, Baztan Ikastolako ikas-
leek eta Elizondoko Koro Ttikiak
parte hartu zuten. Bideoklipa-
ren gidoia prestatu, grabatu eta
editatzeko lanetan Fernando
Anbustegik koordinatu zuen
lantaldea.

Hamabortz aldiz itsasoratuak
ditugu amaren esne tantak,
hamabortz aldiz lehorreratuak
belarrietan sehaska kantak.

Hamabortz aldiz entzundako hitzak
gaur mingainean dantzan dakartzat.
Kendurak batuz, batugaiak kenduz:
kenduz, batuz... HAMABORTZ AMA BAT.

NAFARROA OINEZ
BAZTANDIK MUNDURAT
HAMABORTZ AMA BAT
ESKUARAZ MUNDU BAT

Literaturaren zenbakietan
zenbat ohar, mezu eta datu.
Hizkuntza za(ha)r honen bizirautea
Baztanen nahi bada ziurtatu
alferrik dira: erro, errokizun,
errotzaile eta erro karratu
Jasotakoa zatitu, banatu...
(e)ta erabilera biderkatu.

HAMABORTZ, AMA BAT

Ikastolak, euskararen 15 seme-alabak

Nafarroa Oinezeko bideokliparen grabazioko irudia.        NAFARROA OINEZ



«Bidasoko margolariak» talde-
ko partaide izateagatik zara
ezaguna, besteak bete. Zer zen
hura? 
Horretan hasi zen Pikabea. Be-
rak jarri zion izen hori mugi-
mendu hari. Inguruko margola-
riak ginen, elkar ezagutzen
genuenak, eta erakusketa bat
egitea erabaki zen. Oso lan onak
bildu ziren han eta gerora libu-
ru bat ere argitaratu zen. 

Javier Ziga margolaritza maisu
izan zenuela esan daiteke?
Bai eta ez, maisu baino harekin
hasi nintzen, baina ia-ia kasuali-
tatez. Bere emaztea nire amaren
lehengusina zen, eta bere beste
senide bat nire familiako beste
kide batekin zebilen. Bera hona
etortzen zen udan eta harekin
bost bat urtez jarraian ibili nin-
tzen. Baina  beste askorengan-
dik ere ikasi dut. Esaterako, ho-
na margolari bizkaitar bat etorri
zen soldadu. Behin kointziditu
genuen eta bion artean hasi gi-
nen hemengo paisaiak margo-
tzen. Bera minetako herrietatik
zetorren. Harremana egin ge-
nuen eta Baztango margolari
batzuek Bizkaiko margolariekin
harremana egin eta bi erakuske-
ta sortu ziren hortik: De Baztan
a las Minas eta De las Minas a
Baztan.

Nafarroa Oinezen harira, Erra-
tzu beti izan al da herri euskal-
duna?
Erratzu guztiz euskalduna izan
da beti, eta hemen arazotzat
kontrakoa ikusten zen, jendeak
erdara ez jakitea. Garai horre-
tan bordetan banatzen zen he-
rria. 50eko hamarkada ingu-
ruan bordak hustu egin ziren,
jendea mugaz bestaldera joan
zen edota hirietara... Joandako
asko gerran zehar senideak joan
zitzaizkiela-eta haiekin elkar-
tzeko asmoz joan ziren. 1.100
biztanle inguru zeuden inguru
honetan eta 500era jaitsi zen.
Gerra iritsi arte erdara entzute-
ko Elizondora joan behar ze-
nuen. Herri erdalduna Elizondo
zen, baino gainontzeko herriak
denak euskaldunak izan dira
beti. Elizondon mugimendua
egon da beti, kanpotar asko pa-
satu izan da, jende asko bertan
instalatu… Eta horregatik da
akaso horren erdalduna. 

Eta eskolan nola irakasten
zen?
Eskolan denetarik zegoen, egin
erdaraz egin behar, baina gero
euskaraz ere egiten genuen. Ni-
re osaba-izebak izan ziren nire
lehenengo maisuak eta erbeste-
ratuak izan ziren nazionalistak
izateagatik.  Orduan, senar-
emazte batzuk etorri ziren, ho-
na horiek ere erbesteratuak,
baina errepublikazaleak izatea-
gatik. Oso bikote prestatua zen,

jakintsua, baina erdalduna. Es-
kolan erdaraz egiten genuen,
nire osaba-izebak bota egin zi-
tuzten, eta erbesteratu nazio-
nalistak izateagatik. Gogora-
tzen dut gizonak ez zituela
bidaltzen zituzten liburuak
nahi eta berak bereak presta-
tzen zituela, gauzak nahi zituen
moduan irakasteko. 

Euskaraz hitz egitea zigortzen
al zuten?
Ez. Euskaraz ez zekiten, baina
errespetatzen zuten. Nahikoa
zuten eskolak erdaraz emateare-
kin. Nik hamabi urterekin utzi
nuen eskola, eta Erratzu, eta lu-
zaroan ez nintzen bueltatu, bai-
na ez dut entzun euskaraz hitz
egiteagatik eskolan inor zigortu
zutenik.

Beraz, zuretzat, euskara eta
margotzea, biak, bizitzea be-
zain naturalak dira…
Ni aitarekin ibiltzen nintzen he-
mendik hara, oihalak saltzen,

eta ahal nuenean margotzen
hasten nintzen. Agian, postuan
jende asko pasatzen ez zenean
eta, nire airera joaten nintzen
eta margotu egiten nuen. Niri
margotzea da gustatzen zaidana
eta hori egiten dut. Euskara ere
egiten dudana da, hizkuntza da.
Beraz, biak natural-naturalak di-
ra, eguneroko afera, bizitzeko
afera. Euskararekin dugun ara-
zoa kanpotarrak inguruan ditu-
gunean sortzen da. Esan nahi
dut, euskaraz ari gara eta kanpo-
tar bat sartzen bada tabernan
edo, erdarara pasatzen gara, be-
ra eroso sentitzeko edo. Garai
batean, karabinero edo polizie-
kin ere normala zen horrela ibil-
tzea. Berdin zuen gutako inor
zer izan, baina txantxetan ere
ibiltzen ginen beraiekin eta ho-
be zen ongi eramatea, eta horre-
tarako erdarara jotzen genuen.
Galdetzen ziguten txantxetan
nondik pasatuko ginen mugara
eta horrela erantzuten genien:
«sí. vosotros vais a saber… ».

Argazkia: Iñigo URIZ | ARGAZKI PRESS

Jose Mari Apezetxeak txikitatik du gustuko margotzea, eta kasualitatez, Javier Zigaren
eskutik ikasi zuen. Gerora inguruko zenbait margolarirekin batera ibili zen elkarlanean eta
irakasten. Erratzu bere herria bezala, guztiz euskalduna da Apezetxea. Artista ezagun hau
omentzen du aurten Nafarroa Oinezek.

«Euskara eta margolaritza naturalak dira,
eguneroko afera»

Margolari baztandarra

JOSE MARI APEZETXEA

NAFARROA OINEZ

